
ORDENANZA FISCAL REGULADORA DA TAXA POLA PRESTACIÓN DO 

SERVIZO DE ABASTECEMENTO DE AUGA 

 

ARTIGO 1.—FUNDAMENTO E NATUREZA 

No uso das facultades concedidas polos artigos 133.2 e 142 da constitución e polo artigo 

106 da Lei 7/1985, de 2 de Abril, reguladora de Bases de réxime Local, e de 

conformidade co disposto nos artigos 15 a 19 do real Decreto Lexislativo 2/2004, de 5 

de Marzo, polo que se aproba o texto refundido da Lei reguladora das facendas Locais, 

este Concello establece a taxa pola prestación do servizo de distribución de auga, a que 

se refire o artigo 20.4.t) do citado real Decreto Lexislativo, que se rexerá pola presente 

Ordenanza fiscal. 

  

ARTIGO 2.—FEITO IMPOÑIBLE 

Constitúe o feito impoñible desta taxa a prestación do servizo de distribución de auga a 

domicilio para usos domésticos, industriais ou especiais, incluídos os dereitos de 

acometida á rede e colocación e mantemento/utilización de contadores e instalacións 

análogas. 

 

ARTIGO 3.—SUXEITOS PASIVOS 

1.—Son suxeitos pasivos contribuíntes as persoas físicas ou xurídicas e as entidades sen 

personalidade xurídica ás que se refire o artigo 35.4 da Lei 58/2003, do 17 de decembro, 

Xeral tributaria, que ocupen ou utilicen as vivendas, aloxamentos e locais ou 

establecementos situados nos lugares, prazas, rúas ou vías públicas nos que se preste o 

servizo, calquera que sexa o título polo que o faga. 

2.—Terán a consideración de suxeitos pasivos substitutos do contribuínte, os 

propietarios dos inmobles, que poderán repercutir no seu caso, as cotas satisfeitas sobre 

os usuarios daqueles, beneficiarios do servizo. 

ARTIGO 4.—RESPONSABLES 

Os supostos de responsabilidade, xa sexa subsidiaria ou solidaria, serán os previstos na 

normativa tributaria. 

 

ARTIGO 5.—BENEFICIOS FISCAIS 

Aplicaranse só os beneficios fiscais que veñan establecidos nas normas con rango de lei 

ou deriven de tratados ou acordos internacionais. 

 

ARTIGO 6.—BASE IMPOÑIBLE 

Tomarase como base para a determinación do importe desta taxa os custos directos e 

indirectos necesarios para garantir o mantemento e desenvolvemento razoable do 

servizo de abastecemento de auga. 

 

ARTIGO 7.—COTA TRIBUTARIA 

1.- A cota da taxa regulada será a que figura no anexo desta Ordenanza. 

2.- As vivendas onde ademais se realice unha actividade económica, tributarán pola 

tarifa máis alta que lles corresponda. 

3.- As vivendas unifamiliares onde se realice unha actividade económica tributarán cada 

un polo seu uso sempre que o local dispoña de acceso directo dende a rúa independente 

da vivenda. Ao cesar a actividade, causará baixa no Padrón fiscal, tributando só a 

vivenda. 

 

ARTIGO 8.—DEVENGO 

a) Cando se trate de servizos non periódicos: 

Devengarase a taxa e nacerá a obriga de contribuír cando se presente a solicitude de 

prestación do servizo ou actividade, dado que estamos nun suposto de devengo 

instantáneo. 

b) Cando se trate de servizos periódicos: 

Devéngase a taxa e nace a obriga de contribuír o primeiro día de cada semestre natural, 

excepto no momento da alta no padrón, en cuxo caso, devengarase a partires dese 

momento. 

 

ARTIGO 9.—PERÍODO IMPOSITIVO 

Cando se trate de servizos periódicos, o período impositivo será de semestres naturais, 

salvo no caso de alta no servizo que abranguerá desde o día da alta ata a finalización do 

período impositivo, e no caso de baixa, desde o primeiro día do período impositivo ata o 

día da baixa. 

 

ARTIGO 10.—NORMAS DE XESTIÓN 

1/ A obrigación do pago da taxa regulada neste ordenanza nace desde que se realizase a 

prestación do servizo, e a súa facturación e cobro farase con periodicidade semestral . A 

liquidación e pago dos dereitos de acometida ou enganche á rede xeral de 

abastecemento realizarase no momento de presentar a solicitude. 

2/ Se se realiza a prestación do servizo sen mediar solicitude, liquidarase e notificarase a 

taxa tan pronto como se detecte esta situación, esixíndose, o ingreso nos prazos 

previstos no Regulamento Xeral de Recadación para a liquidación do contraído previo, 

sen prexuízo de abrir o oportuno expediente sancionador por infracción tributaria. 

3/ Cando remate a necesidade do servizo, por cambio de propietario ou declaración de 

ruína do inmoble, os suxeitos pasivos substitutos do contribuínte formularán as 

declaracións de baixa no Padrón da taxa e surtirá efectos no período natural seguinte ó 

da súa presentación, podendo, no seu caso, prorratearse polo período de liquidación das 

tarifas. A non presentación da baixa determinará a obriga de continuar aboando a taxa. 

4/ As contas liquidatorias e non satisfeitas no período voluntario, e a súa prórroga 

faranse efectivas pola vía executiva, con suxeición ás normas do Regulamento Xeral de 

Recadación. 

5/ As persoas ou entidades interesadas na prestación dos servizos que se citan no artigo 

segundo desta ordenanza, deberán presentar as declaracións contempladas no artigo 

seguinte. 

En tódolos casos a conexión realizarase polos servizos operativos municipais, mediante 

pezas homologadas, unha vez feita a solicitude e previo pago das taxas correspondentes. 

A solicitude de conexión á rede municipal de augas, unicamente será atendida cando se 

trate de vivendas unifamiliares, colectivas ou comercios, industrias ou negocios. Non se 

poderán realizar conexións en fincas, solares ou predios, salvo nos casos en que conten 

con licenza de obra municipal en vigor. 

Así mesmo poderase solicitar o enganche na rede cando se trate de obras de 

construción, nese caso os interesados quedarán obrigados a facer efectiva a cota de 

enganche correspondente, prorrateando o importe a pagar entre os meses obxecto do 

servizo e segundo a lectura do contador instalado. 

6/ A falta de pagamento entenderase como renuncia do interesado á prestación do 

servizo co conseguinte cobro da subministración con audiencia do interesado. 

 

ARTIGO 11.—DECLARACIÓNS 

As persoas ou entidades interesadas na prestación dos servizos que se citan no artigo 

segundo desta ordenanza, deberán presentar as declaracións, de acordo cos seguintes 

requisitos: 

1.—Presentarase ante o Concello as declaracións de alta, baixa ou modificacións no 

servizo. As declaracións producirán efectos dende a súa presentación no suposto de 

baixa, e dende a efectividade da alta ou modificación nos demais supostos. 

2.—Toda declaración de alta deberá achegar: 

a) Identificación do contribuínte (achegando copia do NIF) ou no seu caso, substituto do 

contribuínte (achegando copias do NIF do mesmo e do contribuínte). 

b) Copia do título de propiedade do ben obxecto do servizo. 

3.—Nas declaracións de modificación (de calquera tipo), deberanse achegar os 

documentos que a xustifiquen. 

4.—O substituto do contribuínte, estará obrigado a comunicar as variacións de orde 

físico, xurídico ou económico que se produzan nos inmobles ou actividades gravadas 

pola taxa, que teñan repercusións aos efectos da exacción da taxa. Ditas declaracións 

deberán presentarse no rexistro xeral deste Concello, dentro dos 15 días naturais 

seguintes á efectividade da modificación da situación inicial. 

5.—Nos casos nos que proceda, establécese un sistema de xestión común da presente 

taxa coas taxas pola xestión da rede de sumidoiros. 

 

ARTIGO 12.—PADRÓN DA TAXA 

1.—A exacción desta taxa efectuarase mediante recibo ao contribuínte, ou no seu caso, 

ao substituto do contribuínte. 

2.—O cobro dos recibos poderase facer: 

a) En metálico, nas entidades que se sinalen nos recibos emitidos. 

b) Ou mediante domiciliación bancaria. 

3.—O cobro das cotas realizarase semestralmente. 

4.-Os padróns emitidos, unha vez aprobados polo órgano competente exporanse ao 

público polo prazo dun mes no taboleiro de anuncios deste Concello. 

En todo caso exporase os anuncios de exposición no Boletín Oficial da Provincia. 

 

ARTIGO 13.—LIQUIDACIÓN E INGRESO DE TAXAS POLA PRESTACIÓN DE 

SERVIZOS DE DEVENGO INSTANTÁNEO 

Cando se trate de servizos ou actividades cuxa cuantificación sexa posible no momento 

da presentación da solicitude de prestación, será liquidada nese mesmo momento ou en 

momento posterior, pero sempre con carácter previo á prestación do servizo ou 

realización da actividade. 

Si se realiza a prestación do servizo ou actividade sen mediar solicitude, procederase a 

liquidar e notificar a taxa tan pronto se detecte esta situación. 

Nestes supostos o ingreso efectuarase nos prazos e lugares que se indiquen na 

notificación da liquidación e nos prazos previstos na normativa tributaria, para 

liquidacións de contraído previo, sen prexuízo da apertura do oportuno expediente 

sancionador por infracción tributaria no último dos supostos referidos. 

Cando se trate de liquidacións periódicas, nos prazos e nos lugares que se sinalen no 

edicto de exposición ó público. 

 

ARTIGO 14.—INFRACCIÓNS E SANCIÓNS 

Nesta materia estarase ao disposto na Lei Xeral tributaria e normativa de 

desenvolvemento. 

 

DISPOSICIÓN ADICIONAL ÚNICA. 

Cando existan os convenios de colaboración ós que fai referencia o artigo 7 do Real 

Decreto Lexislativo 2/2004, os procedementos de liquidación e recadación regulados 

nos artigos 8 e 9 desta ordenanza cederán ante a regulación prevista nos convenio 

 

DISPOSICIÓN DERROGATORIA 

A partir da data de entrada en vigor desta Ordenanza fiscal, queda derrogada a anterior 

ORDENANZA FISCAL REGULADORA DA TAXA POR SERVIZOS DE 

DISTRIBUCIÓN DE AUGA, GAS, ELECTRICIDADE E OUTROS 

ABASTECEMENTOS PÚBLICOS INCLUÍDOS OS DEREITOS DE ENGANCHE 

DE LIÑAS E COLOCACIÓN E UTILIZACIÓN DE CONTADORES E 

INSTALACIÓNS ANÁLOGAS, CANDO DITOS SERVICIOS OU SUBMINISTROS 

SEXAN PRESTADOS POR ENTIDADES LOCAIS. 

DISPOSICIÓN FINAL 

A presente Ordenanza entrara en vigor logo da súa publicación no Boletín Oficial da 

Provincia o 1 de xaneiro de 2014, permanecendo en vigor ata a súa modificación ou 

derrogación expresa. 

 

ANEXO I 

A cota tributaria determinarase por unha cantidade fixa, de acordo coa seguinte Tarifa: 

Conceptos 

A) Por consumo  

Vivendas, e fincas que teñan licenza para edificar e actividades ( unidade ) :   

 Mínimo: Consumo inferior a 90 m3 ó semestre 30 € 

 Exceso: De 90 m3 a 250 m3 ó semestre 0,50 €/m3 

 Exceso: Superior a 250 m3 ó semestre 0,90 €/m3 

 

B) Altas de conexións e acometidas : 

Alta con acometida  á rede de abastecemento formada  por tubaria de polietileno de 

25mm.Ø, incluída escavación, chave de paso, e accesorios, contador, recheo, 

demolición e reposición de firme no seu caso, así como conexión á rede  existente, para 

unha lonxitude máxima de 5 m. (1 a 5 m.): 479,30 €. 

Por cada metro que supere os 5 m de lonxitude: 37,14 €/m. 

O período impositivo é de semestres naturais. 

O período de liquidación é de semestres naturais. 


